
GOUVÈNÈ CUOMO ANONSE KE YO TE BAY 3.6 MILYON DOLA BAY FÈM 
SOUTHERN TIER YO POU BAY BOURAD A PWODIKSYON AGRIKÒL YO 

  
45 Pwojè Te Rekonpanse Atravè Sis Konte pou Ede Ogmante Pwodiksyon Agrikòl 

yo epi Ranfòse Pwoteksyon Agrikòl yo 
 

Sibvansyon an Konplete Inisyativ Pwogram Revitalizasyon “Southern Tier 
Soaring” ki Reyisi nan Rejyon Nò Eta a, pou Devlope Ekonomi an epi Kreye 

Nouvo Opòtinite 
  
Gouvènè Andrew M. Cuomo te anonse jodi a ke yo te bay 3.6 milyon dola a 45 fèm 
atravè dezyèm faz de nan Pwogram Ranfòsman Endistri Agrikòl Southern Tier a 
(Southern Tier Agricultural Industry Enhancement Program). Pwogram nan ap ede 
agrikiltè ak biznis agrikòl yo elaji epi amelyore operasyon yo, pandan lap ankouraje 
itilizasyon reponsab ak pwoteksyon resous natirèl yo nan Eta. Yo te bay finansman yo 
pou pwojè nan Konte Broome, Cattaraugus, Chenango, Steuben, Tioga ak 
Tompkins. Pwogram lan ak sipò agrikilti li an se yon konpozan majè nan inisyativ 
“Southern Tier Soaring” lan, ki se plan global kwasans ekonomik rejyon an. 
  
“Sibvansyon sa yo ap bay fèm yo sipò ke yo bezwen pou ede elaji endistri agrikòl rejyon 
an, epi pwoteje resous natirèl New York yo”, Gouvènè Cuomo te deklare. “Lè nou bay 
finansman ki enpòtan anpil pou fè vanse pwojè estratejik ki ap devlope fèm lokal yo epi 
bay bourad a ekonomi Southern Tier a, New York ap envesti nan avni sektè sa ki 
ekstrèmman enpòtan, epi ede rejyon sa pran elan.” 
  
Aplikan ki elijib yo te resevwa jiska 100,000 dola pou pwojè ki ap ede ogmante 
pwodiksyon ak rantabilite fèm yo, epi pwoteje pi byen oswa ranfòse resous natirèl yo. 
Yo pral itilize finansman an pou depans ki gen rapò avèk konstriksyon, renovasyon, 
irigasyon, drenaj, kloti, sistèm treyi, greenhouses, ansanm avèk amelyorasyon 
anviwonmantal. Yo te bay plis pase 18 milyon dola bay 214 pwojè atravè premye faz 
nan Pwogram Ranfòsman Endistri Agrikòl Southern Tier a. An total, pwogram lan te bay 
prèske 22 milyon dola a fèm yo nan onz konte. 
  
Depatman Agrikilti ak Mache Eta New York yo (NYS Department of Agriculture and 
Markets) ap travay an kowòdinasyon avèk Distrik Konsèvasyon Dlo ak Tèren Agrikòl yo 
(County Soil and Water Conservation Districts) pou jere pwogram nan. Distrik 
Konsèvasyon Dlo ak Tèren Agrikòl yo pral sipèvize reyalizasyon prim etap 2 ke nou pral 
site la yo: 



  

Konte Kantite Pwojè Kantite Lajan ki te Akòde 

Konte Broome 1 100,000 dola 

Konte Cattaraugus 7 535,632 dola 

Konte Chenango 10 1,005,488 dola 

Konte Steuben 14 1,037,568 dola 

Konte Tioga 3 198,712 dola 

Konte Tompkins 10 729,610 dola 

 
Total 45 

 
3,607,010 dola 

  
  
Benefisyè yo dwe te patisipe nan pwogram Jesyon Anviwònmantal Agrikòl Eta New 
York lan (New York State Agricultural Environmental Management program) nan twa 
dènye ane ki sot pase yo. Jesyon Anviwònmantal Agrikòl se yon pwogram ki baze sou 
rekonpans kap ede agrikiltè yo reponn a objektif biznis yo pandan lap enplemante pi 
bon pratik pou pwoteje anviwonman an. Yo te atribye a pwojè yo ki angaje pou ogmante 
jesyon anviwonmantal yo tou 10,000 dola anplis. 
  
Komisè Agrikilti Eta a (State Agriculture), Richard A. Ball, te deklare, “Gras a 
konsantrasyon Gouvènè Cuomo sou agrikilti kòm yon motè ekonomik pou Southern 
Tier ak pou Rejyon Nò New York, nou te kapab bay sipò pou pwojè enpòtan sa yo 
atravè tout komodite yo - soti depi nan pwodwi letye pou rive nan legim ak pwodiksyon 
myèl. Finansman sa pral pèmèt plizyè douzèn operasyon ki etabli pou yo kapab mete 
biznis yo nan lòt nivo epi kontinye ak jesyon anviwònmantal yo an”. 
  
Prezidan Komite Agrikòl Sena a (Senate Agriculture Committee), Senatè Patty 
Ritchie, te deklare, “Atravè New York, agrikilti kontinye pwospere, gras a envestisman 
kle yo ke y’ap fè nan endistri vital sa. Mwen ta renmen remèsye Gouvènè a ak Komisè 
Ball poutèt yo pran angajman sa, ki pral kontinye jwe yon wòl santral nan devlopman ki 
ap kontinye nan endistri ki ap mennen nan nasyon nou an, epi ede fèmye yo prezève 
tèren ke yo depann de li pou ane ki gen pou vini yo”. 
  
Manm Asanble Bill Magee, Prezidan Asanble Komite Agrikòl a (Assembly 
Agriculture Committee), di konsa, “Envestisman sa yo pral ranfòse dirabilite 
anviwònmantal atravè Southern Tier epi pwoteje estabilite agrikilti nan rejyon an. Mwen 
rekonesan anvè Gouvènè Cuomo, Depatman Agrikilti ak Mache yo, ak Distrik 
Konsèvasyon Dlo ak Tèren Agrikòl yo poutèt yo sipòte pwojè enpòtan sa yo ki pral ede 
asire entegrite fèm nou yo ak tèren nou yo pou fiti”. 



 
Prezidan Komite Konsèvasyon Dlo ak Tèren Agrikòl ak Dlo Eta New York la (New 
York State Soil and Water Conservation Committee), Dale Stein, te deklare, “Distrik 
yo kontan asiste pwojè Pwogram Ranfòsman Endistri Agrikòl Southern Tier a, ki ap non 
sèlman bay yon bourad a fèmye nou yo, men tou ap ede yo aplike pi bon pratik yo sou 
fèm lan ki ap ede pwoteje anviwònman nou an. Nou espere travay ansanm nan dezyèm 
faz sa nan pwojè yo ki pral devlope pi plis kominote agrikòl la”. 
  
Akselere “Southern Tier Soaring” 
“Southern Tier Soaring” se plan konplè rejyon an pou kreye kwasans ekonomik ki djanm 
ak devlopman kominotè Eta te deja envesti plis pase 3.1 milya dola nan rejyon an depi 
2012 jete baz pou plan – atire fòs travay ki gen talan, devlopman biznis epi pwomouvwa 
inovasyon. Jounen jodi a, chomaj la desann nan pi ba nivo li depi anvan Gran 
Resesyon an; taks sou revni pèsonèl ak taks sou antrepriz yo bese; epi biznis yo ap 
chwazi zòn tankou Binghamton, Johnson City ak Corning kòm destinasyon pou devlope 
epi envesti. 
 
Koulye a, rejyon an ap akselere siksè “Southern Tier Soaring” ak yon envèstisman eta 
500 milyon dola atravè Inisyativ Revitalizasyon Rejyon Nò Eta a, Gouvènman Cuomo te 
asire sa nan Desanm 2015. Envestisman 500 milyon dola eta a ap ensite biznis prive yo 
envesti plis pase 2.5 milya dola – e plan rejyon an, jan li soumèt la gen pwojè pou plis 
pase 10,200 nouvo djòb. Gen plis enfòmasyon ki disponib isit la. 

